Општо прифатени дефиниции за облици на дискриминација
Директна дискриминација

Директна дискриминација е секое неповолно постапување, разликување, исклучување или ограничување кое како последица има или би можело да има одземање, нарушување или ограничување на еднаквото признавање или уживање на човековите права и основни слободи. 

Индиректна дискриминација

Индиректна дискриминација е секое ставање на некое лице во неповолна положба во споредба со други лица, со донесување на одредби или критериуми или со преземање на определени дејствија или практики кои по содржина се навидум неутрални, освен кога таквите одредби, критериуми или практики произлегуваат од оправдана цел,  а содржините за постигнување на таа цел се соодветни и неопходни  

Вознемирување
(1) Вознемирувањето претставува форма на дискриминација во услови на несакано однесување кое произлегува од дискриминаторска основа, намера или делување и  има за цел повреда на достоинството на одреден човек, група или заедница, или создавање заканувачка, непријателска, деградирачка, понижувачка или застрашувачка средина, пристап или практика.  

(2) Како вознемирување се смета и сексуалното вознемирување и заканата со дискриминација.

(3)  Сексуално вознемирување е несакано  однесување од сексуален карактер, кое се изразува физички, вербално или на било кој друг начин, а има за цел да предизвика повреда на достоинството на лицето и/или да создаде непријателско, заканувачко и понижувачко опкружување, особено кога одбивањето, да се прифати таквото однесување или притисокот да биде прифатено, може да влијае на донесувањето на одлуки кои  имаат влијание на тоа лице.

(4) Како вознемирување се смета и заканата со дискриминација,гонење или сегрегација, како и градење и одржување на архитектонско опкружување кое го отежнува пристапот на луѓето со инвалидитет до јавните места, односно недостаток од соодветни адаптации за луѓето со инвалидитет.
Мобинг
Психичко вознемирување на работно место (мобинг) е секое негативно однесување од поединец или група кое често се повторува (најмалку во период од шест месеца), а претставува повреда на достоинството, интегритетот, угледот и честа на вработените лица и предизвикува страв или создава непријателско, понижувачко или навредливо однесување, чија крајна цел може да биде престанок на работниот однос или напуштање на работното место.
